
Publicaziuns dalla vischnaunca, jamna 43 

 
Cussegl da vischnaunca 
 
Il cussegl da vischnaunca seraduna venderdis, ils 29 d’october 2021, allas 20.15 en halla Cons 
 
Tractandas: 
1. Protocol 6-2021/2024 
2. Reorganisaziun communala: Revisiun parziala dil regulativ per il persunal communal 
(messadi nr. 12-2021/2024) 
3. Reorganisaziun communala: Revisiun parziala dil regulativ d’indemnisaziun (messadi nr. 13-2021/2024) 
4. Ura da damondas (conform ad art. 44 dil regulativ da fatschentas) 
 
 
Il president dil cussegl da vischnaunca 

 
Fiera Sogn Martin 
 
Gliendisdis, ils 15 da november 2021, ha liug sco mintg’onn l’usitada fiera da Sogn Martin. Ils stans 
vegnan endrizzai sin la Via Lucmagn. Las preparativas entras la vischnaunca entscheivan quei di allas 5.00 
e la fiera ha liug naven dallas 8.00 entochen allas 17.00. Silsuenter setracta ei da far uorden, quei che cuoza 
entochen ca. allas 19.00. Per evitar incaps supplichein nus las fatschentas el contuorn dils stans da fiera da 
sche pusseivel buca schar vegnir quei di autos cun pli grondas furniziuns. Nus engraziein grondamein per la 
capientscha. 
 
 
Uffeci da baghegiar

 
Controlla da habitonts 
 
Naschientscha 
Rita Faria de Sá, naschida ils 9 d’october 2021, feglia da Helena Isabel Moreira de Faria e Bruno Filipe 
Pereira de Sá. 
 
Mortori 
Caspar Curschellas-Niggli, naschius ils 13 d’uost 1930, morts ils 25 d’october 2021. 

 
Club da Curling Disentis/CCD 
 
Curling – era enzatgei per tei? 
Has interess? Lu fagein nus bugen a ti in cordial beinvegni tier nossa radunoza generala che ha liug el hotel 
«La Furca» venderdis, ils 29 d’october 2021, allas 19.30 
 
S’annunzia sut 079 697 83 40 ni bruno.flepp@kns.ch 
 
 
Bruno Flepp, president CC Disentis

 
Acziun pacs da Nadal 
 
Era uonn rimnein pacs da Nadal per persunas basegnusas dall’Europa digl Ost. Cun quella acziun savein 
nus purtar in grond sustegn e ventira el trest mintgadi. Dar giu tochen ils 13-11-2021 el «Café Goldmann», 
Mustér. Dapli infos el café ni sut www.weihnachtspäckli.ch 

Aktion Weihnachtspäckli 
Auch dieses Jahr sammeln wir wieder Weihnachtspäckli für bedürftige Menschen in Osteuropa. Mit dieser 
Aktion bringen wir eine grosse Unterstützung und Glück in den grauen Alltag. Abzugeben im 
«Café Goldmann», Disentis (13.11.2021). Flyer mit mehr Infos im Café oder unter www.weihnachtspäckli.ch

 
Invitaziun Seniora-Ca 
 
Gievgia, ils 4 da november 2021, kino per seniors/senioras a Glion cul film «Whale Rider». In drama ord la 
Nova Zelanda per tudestg che ha giu fetg grond success. Tema: il cumbat d’egualitad ch’ei a nus era fetg 
bein enconuschents. Ina giuvnetta da dudisch onns vul daventar menadra da siu pievel (oz presidenta), mo 
siu tat ei dil meini che quella rolla s’audi als umens! Rimnada: staziun allas 12.30 – partenza: tren allas 
12.44 – arrivada a Mustér allas 17.11. Entschatta dil film allas 13.45. Alla fin dil film caffè e petta. 
Prender part mo cun Covid-certificat. 
Seniora-Ca surpren ina buna contribuziun dils cuosts (tren, film, caffè e petta) – cordiala invitaziun! 
 
Per saver reservar/organisar supplichein nus da s’annunziar entochen mardis, ils 2-11-2021, allas 9.00 a 
Puntreis (tel. 081 929 56 56). 
 
Per ulteriuras damondas stein nus bugen a Vossa disposiziun. 
 
 
Bien engraziament. Post d’informaziun Seniora-Ca 

